
PREDMET: Informacija o poduzetim aktivnostima po usvojenim Zaključcima sa  Tematske sjednice Predstavničkog doma „Problem zagađenosti     zraka u Federaciji BiH“, održane  dana 15.03.2017.godine, dostavlja se
   Poštovani,
   Po osnovu Tematske sjednice Predstavničkog doma Parlamenta Federacije „Problem zagađenosti  zraka u Federaciji BiH“, održane dana 15.03.2017.godine i nastavka sjednice održane dana 22.03.2017.godine, usvojen je niz zaključaka. 

   S ciljem informisanja Predstavničkog doma Parlamenta Federacije BiH, dostavljamo Informaciju o poduzetim aktivnostima po usvojenim zaključcima u skladu sa nadležnostima Federalnog ministarstva okoliša i turizma:

    Zaključak broj 1. Donijeti novi Zakon o zraku Federacije BiH i odgovarajuće podzakonske akte koji će biti usklađeni sa odgovarajućim direktivama koje važe u zemljama EU, a u Zakon o zaštiti okoliša, koji je u proceduri, posebnu pažnju posvetiti sistemu okolinskih dozvola, kako bi se značajno poboljšala učinkovitost istih, te u skladu s tim također izmijeniti podzakonske akte koji se odnose na monitoring kvalitete zraka.
   Informacija Federalnog ministarstva okoliša i turizma: 
Zakon o zaštiti zraka - Prednacrt Zakona o  zaštiti zraka; finalizirano
Federalno ministarstvo okoliša i turizma, kao izrađivač propisa, je u skladu sa programom rada Vlade FBiH za 2018.godinu pristupilo izradi Prednacrta Zakona o zaštiti zraka s ciljem daljeg procesa usklađivanja sa regulativom evropske unije koja pokriva oblast kvaliteta zraka i klimatske promjene. Urađen je draft Zakona o zaštiti zraka, te je putem web stranice ministarstva data mogućnost svim zaintresiranim da daju svoje komentare i sugestije na predloženi sadržaj zakona. 
Zakon o zaštiti okoliša-  Federalno ministarstvo okoliša i turizma je u proteklom periodu uradilo Prijedlog zakona o zaštiti okoliša i isti uputilo na Vladu Federacije BiH. Na 
111.hitnoj sjednici Vlade FBiH, održanoj 12.04.2018.godine, utvrđen je prijedlog zakona i upućen u parlamentarnu proceduru. 
Razlozi za donošenje novog Zakona o zaštiti okoliša Federacije BiH su mnogobrojni, a jedan od najvažnijih je stvaranje institucionalnog okvira za provođenje zakona usklađenog sa zahtjevima EU, što je glavni cilj i Strategije usklađivanja propisa pravnoj stečevini EU u oblasti zaštite okoliša/životne sredine Bosne i Hercegovine (EAS – BIH) i Sporazuma o stabilizaciji i pridruživanju. U okviru projekta pod nazivom "Monitoring napretka usklađenosti okolinske legislative u zemljama Jugoistočne Evrope sa legislativom Evropske Unije", utvrđeno je da je postojeći Zakon o zaštiti okoliša Federacije BiH samo djelimično usklađen pravnim propisima EU iz oblasti okoliša.

Kašnjenje novog Zakona o zaštiti okoliša usporilo je procese transpozicije i aproksimacije EU pravne stečevine u domaću regulativu, što implicira skrivene ekonomske troškove za društvo u cjelini i na taj način je nekompatibilno sa osnovnim pretpostavkama održivog razvoja. 

Ključni razlozi za donošenje novog Zakona o zaštiti okoliša Federacije BiH:
Novi Zakon o zaštiti okoliša donijet će slijedeće olakšice za investitore:

· kraći rokovi za donošenja odluka i rješenja,

· brže određivanje nadležnosti za postupanje,

· jasnije i jednostavnije procedure pribavljanja rješenja i dozvola,

· za određeni dio novih projekata provodiće se procedura procjene uticaja na okoliš (obnovljivi izvori energije, dalekovodi, infrastrukturni projekti (autoceste, ceste, željeznice, turistički objekti), koja će završavati izdavanjem rješenja nakon kojeg nema potrebe podnositi zahtjev za izdavanje okolinske dozvole, a samim tim neće biti procedure kontrole, nadzora (olakšica inspektorima zaštite okoliša) i obnove okolišne dozvole nakon njihovog puštanja u rad (nepotrebne procedure u FMOiT),

· jasno definisana procedura obnove okolišne dozvole za industrijska postrojenja.

(Opširnije u Prilogu)

      Zaključak broj 2. Obavezuje se Federalno ministarstvo okoliša i turizma da svakih šest mjeseci izvještava Parlament Federacije BiH o ispunjavanju uvjeta od strane operatera iz već izdatih okolinskih dozvola.
    Informacija Federalnog ministarstva okoliša i turizma: 

Federalno ministarstvo je uvelo strogu kontrolu naloženih mjera zaštite okoliša propisanih okolišnom dozvolom za najveće zagađivače, periodično, a najduže u roku svakih šest mjeseci u cilju smanjenja zagađenja okoliša i dodatnog „pritiska“ u cilju realizacije navedenih mjera. Kontrola mjera se provodi uz inspekcijski nadzor i uključivanje nevladinog sektora i kao urgentno, planirana je za najveće zagađivače u skladu sa Anexom I IED direktive (Direktive o industrijskim emisijama).

Prilikom izdavanja okolinskih dozvola po jedan primjerak rješenja dostavlja se Federalnoj upravi za inspekcijske poslove, čiji inspektori vrše provjeru ispunjavanja mjera za smanjenje emisija i monitoringa emisija datih u okolinskoj dozvoli, u skladu sa Zakonom o inspekcijama i Zakonom o zaštiti okoliša.

Federalna uprava za inspekcijske poslove dostavlja Federalnom ministarstvu okoliša i turizma godišnji izvještaj, kao i periodične izvještaje o radu kroz koji se može dobiti uvid u provođenje mjera i plana monitoringa na terenu od strane  operatera.

Federalna uprava za inspekcijske poslove zbog velikog broja subjekata koji su predmet nadzora, kao i zbog podkapacitiranosti u pogledu broja uposlenika, ima ograničene mogućnosti vršenja nadzora svih operatera koji imaju okolinsku dozvolu. Nadzor se vrši u skladu sa raspoloživim kapacitetima, gdje Federalna uprava za inspekcijske poslove u vrši redovne kontrole operatora, vrši pojačan inspekcijski nadzor velikih zagađivača u Zeničko-dobojskom kantonu i Tuzlanskom kantonu, kao i nadzor po prijavama. U toku mjeseca novembra 2018.godine izvršeno je 96 nadzora, te izrečeno 12 prekršajnih naloga.

Federalno ministarstvo okoliša i turizma vrši redovne sastanke i komunikacije s Inspekcijom zaštite okoliša s ciljem unapređenja nadzora i poduzimanje mjera koje bi vodile unapređenju nadzora.  

Okolišnom dozvolom propisuju se uvjeti, mjere i monitoring zagađujućih materija, te navode granične vrijednosti emisija u skladu sa važećom regulativom koje operatori moraju postići. Kontrola provođenja mjera je pooštrena (ArcelorMittal Zenica, Prevent Leather Visoko i dr.) na način da se periodično (svakih 6 mjeseci) prate rokovi za realizaciju projekata koji će smanjiti emisije u okoliš, te operatora koji su obveznici NERPA (Nacionalnog plana redukcije emisija: TE Kakanj, TE Tuzla, Natron Hayat Maglaj) koji moraju izvještavati o emsijama, a prva izvještajna godina je 2018.
    Zaključak broj 3. Obavezuje se Federalno ministarstvo okoliša i turizma da u roku od tri mjeseca, u pogledu sankcija, uskladi sve zakone koji regulišu oblast okoliša sa Zakonom o prekršajima Federacije BiH, te da propiše sankcije za zagađivače koji kasne ili ne realizuju projekte iz prethodnih okolinskih dozvola.

Informacija Federalnog ministarstva okoliša i turizma
-Usklađivanje zakona -izvršeno
· Usklađivanje odredbi postojećih zakona iz oblasti okoliša, koje se tiču sankcija sa odredbama Zakona o prekršajima u FBiH donesenim 2014. godine, izvršeno je donošenjem Zakona o izmjenama i dopunama Zakona o upravljanju otpadom („Službene  novine FBiH“, broj: 92/17), 
· Prijedlog Zakona o zaštiti okoliša usklađen sa Zakonom o prekršajima u FBiH  je utvrđen na sjednici Vlade FBiH, održanoj 12.04.2018.godine i upućen u parlamentarnu proceduru,
· Prijedlog Zakona o Fondu za zaštitu okoliša i energijsku efikasnost, usklađen sa Zakonom o prekršajima u FBiH,  je utvrđen na sjednici Vlade Federacije BiH, održanoj 07.06.2018.godine, i upućen u parlamentarnu proceduru s ciljem donošenja,  

· Izrada prednacrta Zakona o zaštiti zraka po osnovu rezultata javnih konsultacija je u finalnoj fazi. 

   Zaključak broj 4. Donijeti Zakon o Fondu za zaštitu okoliša i energetsku efikasnost kako bi se, između ostalog, obezbijedilo transparentno izvještavanje o utrošku sredstava nižih nivoa vlasti koji se prikupljaju i transferiraju po osnovu uspostavljenog mehanizma zagađivač plaća, te sredstva iz Fonda za zaštitu okoliša i sredstva koja operateri na ime zagađenja uplaciju lokalnoj zajednici, namjenski usmjeriti samo za projekte koji imaju za cilj smanjenje zagađenosti i poboljšanje stanja u oblasti okoliša.

   Informacija Federalnog ministarstva okoliša i turizma: 

 Prijedlog Zakona o Fondu za zaštitu okoliša i energetsku efikasnost FBiH upućen u parlamentarnu proceduru 
Obrazloženje: Prijedlogom Zakona o Fondu za zaštitu okoliša i energijsku efikasnost koji je Vlada FBiH polovinom 2017.godine uputila u parlamentarnu proceduru, unaprijeđen je pravni okvir u odnosu na postojeća rješenja, u dijelu transparentnog izvještavanja o utrošku sredstava nižih nivoa vlasti koji se prikupljanju po osnovu uspostavljenog mehanizma zagađivač plaća. Definirane su i odredbe kojima se procenat sredstava koji pripada kantonu, dodjeljuje opštini. Zakon nije dobio potrebnu većinu  kod glasanja na Predstavničkom domu. 

Slijedom vođene rasprave u Predstavničkom domu Parlamenta FBiH, Federalno ministarstvo okoliša i turizma, kao obrađivač, je pristupilo reviziji odredbi u dijelu raspodijele naknade. 

Vlada Federacije BiH je (na 146. sjednici održanoj 07.06.2018.godine)  utvrdila Prijedlog zakona o Fondu za zaštitu okoliša i energijsku efikasnost Federacije Bosne i Hercegovine, te aktom, broj: 03-02-128/2018 od 14.06.2018.godine, isti uputila u parlamentarnu proceduru radi razmatranja i usvajanja zakona po skraćenom postupku.  
   Zaključak broj 5. Obezbijediti efikasan, pouzdan i transparentan sistem kontrole emisija kroz uspostavu katastra zagađivača i registra ispuštanja i prijenosa zagađenja.
    Informacija Federalnog ministarstva okoliša i turizma: 
-Uspostavljen registar zagađivača; radi se na poboljšanju istog

Obrazloženje: Kroz uspostavljeni registar zagađivača i zagađivanja prate se godišnje emisije zagađujućih materija od strane pojedinih operatora. Na temelju raspoloživih i neverificiranih podataka kojima raspolaže Federalno ministarstvo okoliša i turizma ( datih u tabeli 1.) u okviru vođenja registra o postrojenjima i zagađivanjima, evidentno je da nije došlo do značajnijeg smanjenja emisija zagađujućih materija u zrak u periodu 2013.-2016. godina.

Tabela 1.

	Zagađujuća materija
	2013
	2014
	2015
	2016

	SOx/SO2 (tona)
	132639
	133841
	133989
	133994

	NOx/NO2 (tona)
	16605
	14591
	15643
	15643

	prašina (tona)
	3504
	4152
	2917
	2918


Federalno ministarstvo okoliša i turizma je tokom 2018. godine poduzelo aktivnosti na nadogradnji postojećeg sistema, što zahtijeva unaprijeđenje softverskih rješenja. Kroz program transfera inicirano je obezbjeđenje sredstava za unapređenje softverskih rješenja u cilju što kvalitetnije obrade i prikaza pokazatelja sa terena. 
Na prijedlog Federalnog ministarstva okoliša i turizma, Vlada Federacije Bosne i Hercegovine donijela je Odluku o usvajanju programa utroška sredstava sa kriterijima raspodjele sredstava „Tekući transferi drugim nivoima vlasti i fondovima – Akcioni plan Strategije okoliša“ utvrđenog u Budžetu Federacije Bosne i Hercegovine za 2018. godinu Federalnom ministarstvu okoliša i turizma („Službene novine Federacije BiH“, broj: 5/18) za program „Unapređenje funkcionalnosti i održavanje registra o postrojenjima i zagađivanjima u Federaciji BiH“. Urađen je Projektni zadatak za unaprijeđenje funkcionalnosti registra o postrojenjima i zagađivanjima. Na raspisani poziv za izbor ponuđača nije bilo prijavljenih, tako da će se procedura u 2019. godini ponoviti. 
    Zaključak broj 6. Dopuniti odgovarajuće podzakonske akte sa pragovima uzbune za lebdeće čestice PM2,5 i PM10, te propisane pragove revidirati svake godine i uskladiti sa vrijednostima koje su na snazi u drugim državama i gradovima Evrope. Podzakonskim aktima omogućiti angažovanje stranih laboratorija za mjerenje nivoa štetnih materija, ako ne postoji domaća laboratorija koja vrši to mjerenje.

     Informacija Federalnog ministarstva okoliša i turizma:
Direktive EU ne propisuje pragove uzbune za lebdeće čestice PM2,5 i PM10. U zemljama Evropske unije data je mogućnost  nižim administrativnim jedinicama da same procijene pragove upozorenja i uzbune za ovaj polutant.
Pragovi uzbune i upozorenja za koncentracije PM10 čestica  su za sada definisani samo u Kantonu Sarajevo, kroz Plan interventnih mjera. 

Federalni propis, kao i propisi susjednih država su u ovom dijelu usaglašeni sa navedenim EU direktivama.
Obrazloženje:

U Federaciji BiH, po osnovu Zakona o zaštiti zraka („Službene novine Federacije BiH“, br. 33/03 i 04/10), doneseni Pravilnik o načinu vršenja monitoringa kvaliteta zraka i definiranju vrsta zagađujučih materija, graničnih vrijednosti i drugih standarda kvaliteta zraka („Službene novine Federacije BiH“, broj:01/12), utvrđuje granične vrijednosti zagađujućih materija u zraku, definira gornju i donju granicu ocjenjivanja kvaliteta zraka, privremene granice tolerancije, odnosno tolerantne vrijednosti, pragove upozorenja i ciljne vrijednosti za određene zagađujuće materije, kriterije za uspostavljanje mjernih mjesta, metodologiju mjerenja, mjerne postupke, način provjere kvaliteta mjerenja i tačnosti podataka, način obrade i prikaza rezultata mjerenja i njihove usklađenosti sa propisanim normativima, sadržaj izvještaja o izvršenim mjerenjima i rokove dostavljanja podataka, način ocjenjivanja nivoa zagađenosti, kao i rokove za postepeno smanjivanje granica tolerancije, odnosno tolerantne vrijednost. Pravilnik je baziran na odredbama Direktive 2008/50/EZ Evropskog parlamenta i vijeća od 21. maja 2008. godine o kvaliteti zraka i čistijem zraku za Evropu  i Direktive 2004/107/EZ Evropskog parlamenta i vijeća od 15. decembra 2004. o arsenu, kadmiju, živi, niklu i policikličkim aromatskim ugljikovodicima u zraku.

Granične vrijednosti kvaliteta zraka utvrđene su za sumpor dioksid, azot dioksid, suspendovane čestice (PM10 i PM2,5), olovo Pb, benzen i ugljenmonoksid. Ciljne vrijednosti kvaliteta zraka utvrđene su za suspendirane čestice PM2,5, prizemni ozon, arsen, kadmijum, nikal i benzo(a)piren Takođe, pravilnik propisuje granične vrijednosti emisije i za druge zagađujuće materije koje nisu regulirane navedenim direktivama, a koje su zbog određenih industrijskih aktivnosti  specifični parametri kvaliteta zraka u Federaciji BiH. 

Federalni propis, kao i propisi susjednih država, su u ovom dijelu usaglašeni sa navedenim EU direktivama.
Direktive EU ne propisuju pragove uzbune za lebdeće čestice PM2,5 i PM10. U zemljama Evropske unije data je mogućnost  nižim administrativnim jedinicama da same procijene pragove upozorenja i uzbune za ovaj polutant. Pojedini evropski gradovi su svojim propisima, bazirani na njihovim specifičnostima, propisali ove parametre. U zemljama EU te su vrijednosti propisane po osnovu određenih zdravstvenih studija, praćenja trendova, specifićnosti pojedinih gradova, te geografskog položaja . 

Za razliku od drugih praćenih polutanata koji imaju konkretne hemijske formule (sastav), te na osnovu toga imaju i poznat efekat na zdravlje ljudi  pri određenim koncentacijama i trajanju izloženosti, lebdeće čestice predstavljaju skup elemenata različitog porijekla i različitog hemijskog sastava. Samim tim iste koncentracije lebdećih čestica mogu imati različite efekte na zdravlje ljudi i okoliša, u zavisnosti od hemijskog sastava čestica. 

Pragovi uzbune i upozorenja za koncentracije PM10 čestica  su za sada definisani samo u Kantonu Sarajevo, kroz Plan interventnih mjera. 

Federalno ministarstvo okoliša i turizma će izradom novog Zakona o zaštiti zraka definisati obavezu nižim nivoima vlasti definiranje i drugih parametara/vrijednosti koji nisu predmet EU legislative, tj. parametara koji nisu regulisani federalnim propisma. 

Vezano za angažovanje stranih laboratorija za mjerenje nivoa štetnih materija ukoliko ne postoji domaća laboratorija koja može da vrši to mjerenje, izvršena je revizija postojećeg propisa o monitoringu emisija zagađujućih materija, kroz izmjene i dopune, te je data mogućnost angažmana stranih laboratorija temeljem  potpisanog MLA sporazuma od strane BATE o priznavanju akreditacije ispitnih laboratorija.  

Pravilnik o izmjenama i dopunama Pravilnika o monitoringu emisije zagađujućih materija je donesen i objavljen u („Službenim novinama  FBiH“, broj: 97/17) .

     Zaključak broj 7. Pojačati inspekcijski nadzor na svim nivoima, te sektor za zaštitu okoliša pri Federalnom ministarstvu turizma i okoliša kadrovski pojačati
     Informacija Federalnog ministarstva okoliša i turizma: 
Federalno ministarstvo okoliša i turizma je stajališta da je potrebno jačati inspekcioni nadzor u oblasti okoliša na svim nivoima. Inspekcija zaštite okoliša na nivou Federacije BiH je ustrojena kroz Federalnu upravu za inspekcijske poslove. Zvaničnim aktom ukazivano je na potrebu jačanja inspekcije zaštite okoliša obzirom na obiman zakonski okvir uspostavljen setom okolinskih zakona i provedbenih akata kojima je definirana uloge inspekcije zaštite okoliša. Jačanje inspekcije za urbanizam i građenje, u dijelu njene nadležnosti, tamo gdje operatori nisu obaveznici okolinske dozvole,  je krucijalno kada je u pitanju kvalitet zraka na lokalnom nivou. 

Sektor okoliša je potrebno kadrovski jačati zbog obima nadležnosti. Federalno ministartvo okoliša i turizma djeluje u skladu sa resursnim mogućnostima i raspoloživim budžetom. U proteklom periodu popunjena su radnih mjesta koja su upražnjenja zbog penzionisanja državnih službenika. 
Federalno ministarstvo je uvelo strogu kontrolu naloženih mjera zaštite okoliša propisanih okolišnom dozvolom za najveće zagađivače, periodično, a najduže u roku svakih šest mjeseci, u cilju smanjenja zagađenja okoliša i dodatnog „pritiska“ u cilju realizacije navedenih mjera. Kontrola mjera se provodi uz inspekcijski nadzor i uključivanje nevladinog sektora.
     Zaključak broj 8. Obavezuje se Federalno ministarstvo turizma i okoliša da o poduzetim aktivnostima po usvojenim zaključcima izvještava Parlament Federacije BiH svaka tri mjeseca.
Dostavlja se ova informacija u skladu sa zaključkom i stadijom poduzetih aktivnosti.
 S poštovanjem,

MINISTRICA

                                                                                              dr. Edita Đapo

Dostaviti: 
- imenovanom 

- dokumentaciji

- arhivi
Prilog:

Poboljšanja u pogledu integralne zaštite komponenti okoliša (biodiverziteta, očuvanje tla, zaštita voda, zaštita zraka, očuvanje i korištenje biosfere, očuvanje izgrađenog okoliša, zaštita od štetnih uticaja opasnih supstanci  i tehnologija, zaštita od štetnog uticaja otpada, zaštita od buke, zaštita od štetnih radijacijskih i svjetlosnih uticaja) su:

· jačanje pravnih mjera za očuvanje, zaštitu i poboljšanje zaštite okoliša,

· definisane i razgraničene procedure: 

· prethodne procjene uticaja na okoliš, 

· procjene uticaja na okoliš,

· izdavanje okolišne dozvole za industrijska postrojenja,

· izdavane dozvole za postrojenja koja koja skladište opasne materije i koje mogu     dovesti do nesreća većih razmjera,

· učestaliji inspekcijski nadzor u industrijskim postojenjima koji zahtijevaju prevenciju i kontrolu zagađenja,

· ažurnije prikupljanje podataka o postrojenjima i zagađivanjima,

· sveobuhvatnije učešće javnosti u pitanjima okoliša, informisanje i uključivanje javnosti u proces donošenja odluka i osiguranje prava na pristup pravosuđu,

· integrisano prikupljanje podataka o okolišu svih nadležnih institucija (Agencija za vodna područja, Federalnog hidrometeorološkog zavoda, Federalnog zavoda za agropedologiju, Fonda za zaštitu okoliša Federacije BiH, Federalnog zavoda za statistiku, Federalnog zavoda za geologiju i drugih federalnih upravnih organizacija i kantona)

· unaprijeđenje okoliša kroz razvoj naučnih i tehnoloških rješenja,

· osiguranja stručnog obrazovanja o okolišu,

· podizanje svijesti javnosti u području zaštite okoliša,

· uspostava informacionog sistema stanja okoliša i pristup informacijama,

· uspostava praćenja stanja okoliša, promjene stanja okoliša, te zajedničke procjene uz primjenu socijalnih i ekonomskih pokazatelja i sa stajališta uticaja na zdravlje stanovništva,

· kvalitetnije izvještavanje o stanju okoliša u cilju planiranja zaštite okoliša, 

· rad međuentiteskog tijela za okoliš, 

· ažurno vođenje registra o postrojenjima i zagađivanjima, registra o izdatim okolišnim dozvolama i registra o nesrećama većih razmjera,

· odgovornost za štetu nanesenu u okolišu i djelatnosti opasne po okoliš,

· financiranje i instrumente opće politike zaštite okoliša, 

· skraćeni rokovi za dostavljanje podataka nadležnim ministarstvima i upravnim organima i načini redovnog obavještavanja javnosti, javni pristup podacima,

· strožije kazne za prekršioce odredbi zakona.

Koristi za Federaciju BiH i šire:

· poboljšanje kvaliteta života,

· zdravstvene koristi uštedom u liječenju bolesti izazvanih zagađenjem i smanjenje preuranjenog mortaliteta,

· racionalno korištenje prirodnih resursa, 

· uštede resursa naročito u vodosnabdijevanju, korištenju energije (energijska efikasnost), goriva, i sirovina, upravljanja otpadom, otpadnim vodama, šumarstvu, poljoprivredi, 

· očuvanja prirodnog i kulturnog naslijeđa, rekreativnih mogućnosti i povezanosti društva,

· rast zapošljavanja kroz investicije u okoliš u cilju redukcije zagađenja, 

· povećano privlačenje investicija i međunarodnih fondova, 

· razvoj turizma i eko turizma.
Donošenje novog ZoZO je od izuzetnog  interesa za Federaciju Bosne i Hercegovine, Kantone u Federaciji BiH, jedinice lokalne samouprave (Gradove i općine), cjelokupnu javnost (fizičke i pravne osobe i njihove asocijacije) i privredne subjekte u smislu stvaranja ambijenta za održivi razvoj bosanskohercegovačkog društva i šire. Osnovni/ključni planski i programski dokumenti održivog razvoja u oblasti zaštite okoliša u Federaciji BiH potvrđeni kroz sistem okolinskog planiranja (čl.44): Strategija razvoja BiH i Federacije BiH, Federalna strategija zaštite okoliša i Akcijski plan zaštite okoliša, Kantonalni plan zaštite okoliša okoliša sa pripadajućim implementacionim dokumentima, Planovi razvoja jedinica lokalne samouprave, uključujući njihove implementacione dokumente, kao i drugi planski i programski dokumenti u skladu sa posebnim federalnim propisom koji definiše razvojno planiranje i upravljanje razvojem.
Novi Zakon o zaštiti okoliša se zasniva na direktivama Evropske unije i međunarodnim konvencijama, a u njega su u potpunosti ili najvećim dijelom ugrađene odredbe četiri EU direktive i jedne uredbe, što predstavlja respektabilan nivo usklađenosti ovog zakona s propisima EU:

SEA direktiva – ( engl. The Strategic Environmental Assessment ) - Stateška procjena uticaja na okoliš.

EIA direktiva  - (engl. The Environmental Impact Assessment)- Direktiva o procjeni uticaja na okoliš.

IED direktiva – (engl.  the Industrial Emissions Directive ) - Direktiva o industrijskim emisijama.

SEVESO III direktiva – (engl. The Seveso-III-Directive) - Direktiva za prevenciju većih nesreća.

EMAS (engl. The EU Eco-Management and Audit Scheme) – Uredba EU o sistemu  eko-označavanja i sistema okolinskog upravljanja i nezavisnog ocjenjivanja.

Propisi  koje je neophodno donijeti u roku od godinu dana od dana stupanja na snagu novog Zakona o zaštiti okoliša su:

Propisi koje donosi Vlada Federacije BiH

Propis vezano za uspostavu Sistema informiranja o okolišu i prikupljanje informacija (vrsta podataka, način i rokovi za prikupljanja podataka i informisanja o okolišu) (čl. 28.)
Utvrđivanje obima, sadržaja i ocjene strateške studije (čl.52.).
Postupanja koja se odnose na prekogranični i međuentitetski uticaj na okoliš susjednih država, Republike Srpske i/ili Brčko Distrikta BiH (čl. 81.)
Propisi koje donosi Federalno ministarstvo okoliša i turizma 

Federalni ministar donosi propise iz čl. 34., 68., 73., 74., 78., 83., 100., 101., 102., 111.,123., 124., i 129. ovog zakona u roku od jedne godine od stupanja na snagu ovog Zakona.
Propis  kojim se utvrđuje vrsta podataka, način i rokovi za njihovo dostavljanje i izvještavanje za registar o postrojenjima i zagađivanjima (čl. 34.)
Propis kojim se određuju:
projekti za koje se obavezno provodi procjena uticaja i

projekti za koje o obavezi provođenja procjene uticaja odlučuje nadležno ministarstvo na osnovu kriterija u pojedinim slučajevima o obavezi provođenja procjene uticaja i o obimu procjene uticaja. (čl. 68)

Propis kojim se utvrđuju uslovi za:
a) davanje ovlaštenja nosiocima izrade Studije, 

b) način i kriterije koje moraju ispunjavati nosioci izrade Studije,

c) visinu naknade za troškove izdavanja ovlaštenja nosiocima izrade Studija. (čl. 73)

Propis kojim se utvrđuje sadržaj Studije o procjeni uticaja na okoliš. (čl. 74.)
Provedbeni propis kojim se uređuje sastav komisije, naknade kao i druga pitanja vezana za rad stručne komisije za ocjenu Studije o procjeni uticaja na okoliš. (čl. 78)

Propis kojim utvrđuje pogoni i postrojenja koji mogu biti izgrađeni i pušteni u rad samo ukoliko imaju okolinsku dozvolu. (čl. 83)

Propis kojim se definišu djelatnosti za koje se utvrđuju najbolje raspoložive tehnike, odnos sa referentnim dokumentima za najbolje raspoložive tehnike. (čl, 100.)

Propis kojim utvrđuje sadržaj i način vođenja Registra izdatih okolinskih dozvola (čl. 101.)
Propis za pogone i postrojenja, uključujući skladišta opasnih supstanci koji mogu izazvati nesreće većih razmjera (čl. 102.)
 Propis kojim se utvrđuje sadržaj i način vođenja Registra nesreća većih razmjera. (čl. 111.)

 Provedbeni propis za uspostavu sistema i postupka dodjele eko-oznaka (čl. 123.)
Propis za upostavu sistema okolinskog upravljanja i nezavisnog ocjenjivanja - EMAS (podnošenje zahtjeva za registrovanje, visinu naknade, sadržaj i način vođenja registra, razlog za odbijanje upisa, privremeno ili trajno brisanje iz registra, edukaciju i promovisanje sistema EMAS). (čl. 124.)

Propis koji se uređuje praćenje stanja okoliša:  vrste emisija, imisija, prirodnih i drugih pojava koje su predmet praćenja, metodologiju uzimanja uzoraka i mjerenja, rokove za dostavljanje podataka i dr. (čl. 129).

